
WAR FAAFIN
Shaacin Degdeg ah - Luulyo 21, 2023

Cidda Ay La Xidhiidhayso Warbaahintu: 
Stephanie Brackin, Isku Duwaha Xidhiidhka
Hay’adda Khayraadka Dabiiciga ah
802-261-0606, stephanie.brackin@vermont.gov 

Warwarka dhanka Hantiyaha ee Wabiyada iyo Iliiladaha Kadib Daadadkan Dhawaan Dhacay

Montpelier, Vt. – Daadadka dhawaan dhacay waxay baddaleen qaab dhuleedkii Vermont mulkiilayaasha dhismayaashuna waxay qabaan su’aalo loogu garaabi karo. Waaxda Ilaalinta Deegaanka (DEC) waxay u diyaarisay jawaabo su’aalaha badanaa lays waydiiyo:

Su’aal: Daadadka dhawaan dhacay waxay iliiladii/wabigii si aad ah ugu soo dhaweeyeen gurigaygii/ganacsigaygii. Miyaa uu gobolku arrintan ka hawlgali doonaa oo hagaajin doonaa?

Jawaab: Haddii aad dareemayso in gurigaaga ama ganacsigaagu aanu ahayn ammaan, qaad tallaabooyinka mihiimka si aad u ilaaliso ammaankaaga, tanoo ay ka mid tahay inaad ka baxdo dhismaha.

Haddii aad u malaynayso in loo baahan yahay in shaqo laga qabto wabiga sida ugu dhakhsiyaha badan, waxaad shaqaalaysiisan kartaa qandaraasle si uu shaqada ugu qabto iyadoo ah tallaabo is ilaalineed oo degdeg ah, kadib marka uu oggolaanshiyo ka helo magaalada. La xidhiidh magaalada si aad ugu wargaliso arrinka, waayo waxaa looga baahan yahay inay kaga warbixiyaan 72 saacadood gudahood. Injineerka Maaraynta Wabiga ee DEC ayaa goobta iman doona marka ugu horraysa ee uu fursad helo. Waxaa jiri karta shaqo dheeri ah oo loo baahdo taariikh dambe haddii shaqada sida degdegga ah looga qabtay ay wabiga mid aan dagganayn ka dhigto.

Haddii aanay jirin khatar toos ah oo gurigaaga soo gaadhi kartaa ama ganacsigaaga laakiin aad dareemayso in loo baahan yahay in shaqo laga qabto wabiga, fadlan u dir magacaaga, cinwaanka iimaykaaga, lambarka taleefankaaga, iyo cinwaanka halka aad daggan tahay oo buuxa oo uu ka mid yahay magaca magaalada anr.wsmdrivers@vermont.gov. Injineerka Maaraynta Wabiga ee DEC ayaa kula soo xidhiidhi doona marka ugu horraysa ee uu fursad helo. Waxay kaala shaqayn doonaan inay ballan booqasho kuugu yimaadaan oo ay qiimeeyaan hantidaada waxayna talo kaa siin doonaan wixii shaqo ah ee loo baahan yahay.

Qaybta Maaraynta Wabiga ee DEC maaha barnaamij wax maalgaliya laakiin waxa uu kaa caawin karaa inaad go’aamiso shaqada saxda ah ee buuxinaysa shuruudaha xeer-nidaamiyayaasha gobolka.
 
Su’aal: Miyaa uu qof qaadi doonaa looxa iyo qashinka ku jira wabiga u dhow hantidayda?

Jawaab: Haddii looxa ama qashinku uu baddalaayo ama dhinac kale u leexinaayo socodka wabiga uuna isla markaa khatar galinayo gurigaaga ama ganacsigaaga, la xidhiidh magaalada si aad ugu wargaliso arrinka. Kadib marka aad oggolaanshiyo ka heshid magaalada, waxaad shaqaalaysiisan kartaa qandaraasle si uu wabiga uga shaqeeyo tanoo iyadu ah tallaabo is ilaalineed oo degdeg ah. Taa baddalkeeda, magaalooyinku waxay awood u leeyihiin inay hirgaliyaan tallaabooyinka Ilaalinta ee Degdegga ah si loo ilaaliyo dhismayaasha dadweynaha iyo ammaanka dadweynaha. 

Tallaabooyinka ilaalinta ee degdegga ah waxaa loo baahan yahay in lagaga warbixiyo 72 saacadood gudahood. Injineerka Maaraynta Wabiga ee DEC ayaa goobta iman doona marka ugu horraysa ee uu fursad helo. Waxaa jiri karta shaqo dheeri ah oo loo baahdo taariikh dambe haddii shaqada sida degdegga ah looga qabtay ay wabiga mid aan dagganayn ka dhigto ama saamayso dhismayaasha ku hareeraysan. 

Haddii aanay jirin khatar toos ah oo gurigaaga soo gaadhi kartaa ama ganacsigaaga laakiin aad dareemayso in loo baahan yahay in shaqo laga qabto wabiga, fadlan u dir magacaaga, cinwaanka iimaykaaga, lambarka taleefankaaga, iyo cinwaanka halka aad daggan tahay oo buuxa oo uu ka mid yahay magaca magaalada anr.wsmdrivers@vermont.gov. Injineerka Maaraynta Wabiga ee DEC ayaa kula soo xidhiidhi doona marka ugu horraysa ee uu fursad helo. Waxay kaala shaqayn doonaan inay ballan booqasho kuugu yimaadaan oo ay qiimeeyaan hantidaada waxayna talo kaa siin doonaan wixii shaqo ah ee loo baahan yahay.

Su’aal: Gurigayga waxaa waxyeeleeyay ama burburiyay daadadkii dhawaan dhacay. Maxaa ay tahay inaan sameeyo oo xiga caawimo noocee ah ayaana diyaar ah?

Jawaab: Xogta iyo taageerooyinku waxay kuugu diyaar yihiin https://floodready.vermont.gov/help-after-flooding.

Su’aal: Waddadii magaaladayda ee hantidayda agmaraysay waxaa baabi’iyay daadka. Goorma ayaa la hagaajinayaa?

Jawaab: La xidhiidh magaalada/waaxda waddooyinka waawayn ama hormuudka dhismaha waddooyinka si aad ugu wargaliso arrinkan. Magaalooyinka ayaa ka mas’uul ah dib u hagaajinaha waddooyinka magaalada. Injineerada Maaraynta Wabiga ee DEC waxay si dhow ula shaqeeyaan saraakiisha magaalada si ay u xaqiijiyaan in dib u hagaajinuhu buuxinayaan shuruudaha gobolka.

Su’aal: Yaa ka joojinayo qalabka culus inay burburiyaan wabiga?

Jawaab: Dhacdooyinka daadadku waxay u baahan yihiin shaqo laga dhex qabanayo wabiyada iyo iliiladaha si loo ilaaliyo ammaanka dadweynaha iyo dhismayaasha hore u jira. Magaalooyinku waxay awood u leeyihiin inay hirgaliyaan tallaabooyinka ilaalinta ee degdegga ah si loo ilaaliyo ammaanka dadweynaha. 

Barnaamijka Wabiyada ee DEC waxay korjoogtaysaa waxqabadyada laga qabanayo wabiyada iyo iliiladaha si loo xaqiijiyo in shaqadaasi aanay abuuraynin masiibooyin daadad oo dheeri ah ama ku sababta waxyeello deegaanka kalluunka.

Arrinka ugu badan ee dhaca kadib daadadka waa in si qoto dheer loo qodo wabiyada ama in si xoog ah loo buuxiyo iliiladaha. Inkastoo qodis iyo adkayn qararka iliiladaha oo yar loo baahnaan karo si loo ilaaliyo xaddiga biyaha ee uu qaadi karo wabigu loona ilaaliyo waddooyinka iyo dhismayaasha u dhow, si qoto dheer u qodista ama si xoog ah u buuxintu waxay abuuraysaa wabi aan dagganayn tanoo khatar galinaysaa hantida iyo dhismayaasha ku hareeraysan marka daadad dambe yimaadaan.

DEC waxay u baahan kartaa oggolaanshiyo iyo inay shaqo la socosho ka qabato wakhti kale haddii loo baahdo si loo helo wabi ammaan ah ama soo celinta deegaanka. 

Waxa aad wixii warwar ah ee la xidhiidha shaqada wabiyada ku wargalin kartaa anr.wsmdrivers@vermont.gov. Fadlan soo dir xogta goobta oo ay ka mid tahay magaca magaalada, magaca wabiga/iliilada, iyo cinwaanka ugu dhow iyo/ama isgoysyada.

Su’aal: Miyaa ay jirtaa caawimo dhaqaale oo aniga laygu talo galay si aan dib u hagaajin ugu sameeyo qarka iliilada agmarta hantidayda?

Jawaab: Barnaamijka deeqda Ilaalinta Biyo Mareenka ee Xaaladaha Degdegga ah ee ay bixiso dawladda Maraykanka Waaxdeeda Beeraha Adeegyadeeda Ilaalinta Khayraadka Dabiiciga ah waxay siisaa caawimo dhaqaale shaqada noocan ah.

Si aad u hesho xog dheeri ah oo ku saabsan taageerooyinka kasoo kabashada daadadka ee laga helayo Hay’ada Khayraadka Dabiiciga ah, Waaxda Ilaalinta Deegaanka, Waaxda Kalluunka iyo Duurjoogta, ama Waaxda Kaymaha, Xadiiqooyinka iyo Madadaalada, booqo https://ANR.Vermont.gov/Flood. 

###

Ogeysiiska Takoor La’aanta: 
Hay’adda Vermont ee Khayraadka Dabiiciga ah (ANR) waxay hawlgalisaa barnaamijteeda, adeegyadeeda, iyo waxqabadyadeeda iyadoona wax takoor ah oo ku salaysan qabiil, diin, caqiido, midab, qaran ahaan halka uu qofku kasoo jeedo (oo ku mid yihiin dadka Ingiriisigoodu Liito), awoowayaasha, goobta aad ku dhalatay, naafonimada, da’da, guurka, jinsiga, doorashada jinsiga, aqoonsiga, ama naasnuujinta (hooyada iyo ilmaha) aan samaynayn.

Ogeysiiska Helitaanka Luuqadda: 
Wixii su’aalo ah ama cabashooyin ah/Free Language Services ǀ SERVICES LINGUISTIQUES GRATUITS | भाषासम्बन्धी नि:शुल्क सेवाहरू ǀ SERVICIOS GRATUITOS DE IDIOMAS ǀ 免費語言服務 | BESPLATNE JEZIČKE USLUGE ǀ БЕСПЛАТНЫЕ УСЛУГИ ПЕРЕВОДА | DỊCH VỤ NGÔN NGỮ MIỄN PHÍ ǀ 無料通訳サービス ǀ ነጻ የቋንቋ አገልግሎቶች | HUDUMA ZA MSAADA WA LUGHA BILA MALIPO | BESPLATNE JEZIČKE USLUGE | အခမဲ့ ဘာသာစကား ဝန်ဆောင်မှုများ | ADEEGYO LUUQADA AH OO BILAASH AH  ǀ خدمات لغة مجانية: anr.civilrights@vermont.gov ama 802-636-7827.

